
ಯಾರು ಈ ಹೆಣ್ಣು ಮಕ್ಕಳ ಜವಾಬ್ದಾರಿಯನ್ನು ವಹಿಸುತ್ತಾನೋ
ಮತ್ತು ಅವರಿಗೆ ಉತ್ತಮವಾಗಿ ಉಪಚರಿಸುತ್ತಾನೋ, ಅವರು (ಹೆಣ್ಣು
ಮಕ್ಕಳು) ಅವನಿಗೆ ನರಕಕ್ಕೆ (ಹೋಗದಂತೆ) ಒಂದು ತಡೆಯಾಗುತ್ತಾರೆ

ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಪತ್ನಿ ಹಾಗೂ ಸತ್ಯವಿಶ್ವಾಸಿಗಳ
ಮಾತೆ ಆಯಿಷಾ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ: ಅವರು ಹೇಳಿದರು: "ಒಬ್ಬ

ಮಹಿಳೆ ತನ್ನ ಇಬ್ಬರು ಹೆಣ್ಣು ಮಕ್ಕಳೊಂದಿಗೆ ನನ್ನ ಬಳಿಗೆ (ಸಹಾಯ) ಕೇಳಲು ಬಂದಳು. ಆಗ ನನ್ನ ಬಳಿ
ಒಂದು ಖರ್ಜೂರವನ್ನು ಹೊರತುಪಡಿಸಿ ಬೇರೇನೂ ಇರಲಿಲ್ಲ. ನಾನು ಅದನ್ನು ಅವಳಿಗೆ ಕೊಟ್ಟೆನು.

ಅವಳು ಅದನ್ನು ತನ್ನ ಇಬ್ಬರು ಹೆಣ್ಣು ಮಕ್ಕಳ ನಡುವೆ ಹಂಚಿದಳು (ತಾನು ತಿನ್ನಲಿಲ್ಲ). ನಂತರ ಅವಳು
ಎದ್ದು ಹೊರಟುಹೋದಳು. ಆಗ ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ)
(ಮನೆಗೆ) ಪ್ರವೇಶಿಸಿದರು. ನಾನು ಅವರಿಗೆ (ನಡೆದದ್ದನ್ನು) ತಿಳಿಸಿದೆನು. ಆಗ ಅವರು ಹೇಳಿದರು:

"ಯಾರು ಈ ಹೆಣ್ಣು ಮಕ್ಕಳ ಜವಾಬ್ದಾರಿಯನ್ನು ವಹಿಸುತ್ತಾನೋ ಮತ್ತು ಅವರಿಗೆ ಉತ್ತಮವಾಗಿ
ಉಪಚರಿಸುತ್ತಾನೋ, ಅವರು (ಹೆಣ್ಣು ಮಕ್ಕಳು) ಅವನಿಗೆ ನರಕಕ್ಕೆ (ಹೋಗದಂತೆ) ಒಂದು

ತಡೆಯಾಗುತ್ತಾರೆ".
[صحيح] [متفق عليه]

ಸತ್ಯವಿಶ್ವಾಸಿಗಳ  ಮಾತೆ  ಆಯಿಷಾ  (ಅಲ್ಲಾಹು  ಅವರ  ಬಗ್ಗೆ  ಸಂಪ್ರೀತನಾಗಲಿ)  ತಿಳಿಸುವುದೇನೆಂದರೆ,
ಒಮ್ಮೆ ಒಬ್ಬ ಮಹಿಳೆ ತನ್ನ ಇಬ್ಬರು ಹೆಣ್ಣು ಮಕ್ಕಳೊಂದಿಗೆ ಅವರ ಬಳಿಗೆ ಬಂದು ತಿನ್ನಲು ಏನಾದರೂ ಕೊಡಿ
ಎಂದು  ಕೇಳಿದಳು.  ಆಯಿಷಾ  ರವರ  ಬಳಿ  ಒಂದು  ಖರ್ಜೂರವನ್ನು  ಹೊರತುಪಡಿಸಿ  ಬೇರೇನೂ  ಇರಲಿಲ್ಲ.  ಅವರು
ಅದನ್ನು  ಅವಳಿಗೆ  ಕೊಟ್ಟರು.  ಆಗ  ಆ  ಮಹಿಳೆ  ಖರ್ಜೂರವನ್ನು  ತನ್ನ  ಇಬ್ಬರು  ಹೆಣ್ಣು  ಮಕ್ಕಳ  ನಡುವೆ
ಹಂಚಿದಳು  ಮತ್ತು  ಅದರಿಂದ  ತಾನು  ಏನನ್ನೂ  ತಿನ್ನಲಿಲ್ಲ.  ನಂತರ  ಅವಳು  ಎದ್ದು  ಹೊರಟುಹೋದಳು.
ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  (ಮನೆಗೆ)  ಪ್ರವೇಶಿಸಿದಾಗ,  ಆಯಿಷಾ
ಅವರಿಗೆ  (ನಡೆದದ್ದನ್ನು)  ತಿಳಿಸಿದರು.  ಆಗ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಹೇಳಿದರು:  ಯಾರು  ಈ  ಹೆಣ್ಣು  ಮಕ್ಕಳ  ಜವಾಬ್ದಾರಿಯನ್ನು  ವಹಿಸಿ,  ಅವರಿಗೆ  ಉತ್ತಮವಾಗಿ
ಉಪಚರಿಸುತ್ತಾನೋ,  ಅವರಿಗೆ  ಶಿಷ್ಟಾಚಾರ  ಕಲಿಸುತ್ತಾನೋ,  ಅವರಿಗೆ  ಉಣ್ಣಲು-ಕುಡಿಯಲು
ಕೊಡುತ್ತಾನೋ,  ಅವರಿಗೆ  ಬಟ್ಟೆ-ಬರೆಗಳನ್ನು  ನೀಡುತ್ತಾನೋ  ಮತ್ತು  ಅವರ  ವಿಷಯದಲ್ಲಿ
ತಾಳ್ಮೆಯಿಂದಿರುತ್ತಾನೋ,  ಅವರು  (ಹೆಣ್ಣು  ಮಕ್ಕಳು)  ಅವನಿಗೆ  ನರಕಕ್ಕೆ  (ಹೋಗದಂತೆ)  ಒಂದು  ತಡೆ
ಮತ್ತು  ರಕ್ಷಾಕವಚವಾಗುತ್ತಾರೆ.

